
						વિકિસ્રોતમાંથી

					

					


					
					
					આ પાનાનું પ્રુફરીડિંગ થઈ ગયું છે
 
વીંટીઓ વાળીસૂત ઘેર ઘુમ્મર ઘણે, રીસ રે દનતણી ક્રોધકક્ષા;

લખવસા લાજ કોણ લઇ શકે એહની, જેહને શીર શ્રીરામરક્ષા.  ૨૪

એક શ્રીરામનું નામ રસના જપે, જન્મ કોટિતણા તાપ ત્રાસે;

એક્ શ્રીરામનું નામ રસના જપે, અષ્ટ મહાસિદ્ધ નવનિધ વાસે;

એક્ શ્રીરામનું નામ રસના જપે, નિમિષમાં પાપના ઓઘ નાસે;

એક શ્રીરામનું નામ રસના જપે, બેસી વૈમાન વૈકુંઠ જાસે.    ૨૪

શ્રવણે સુણે રામનું નામ જો સ્વપ્નમાં, તેહને ભવતણી ભીડ ભાજે;

ઈંદ્ર કંઈ કોટિધા તેહ નરને નમે, છત્રચિંતામણી છાંય છાજે;

અચળ ને અમર વૈભવ વૈકુંઠના, અનહદ નાદનિ વેણુ વાજે;

ઉણમકશી તેહને દેહમાં દુ:ખ કશું, સામળતણો સ્વામી જે શીશ ગાજે.  ૨૫

અં-રીજ કે ખીજથી રામહૃદે રહે, જપ જાપ કે તપને મૂળ માને;

દેહ દાતાર નવ રામ કોડે કહે, સમઝ઼િયો તે ઘણું શાસ્ત્ર શાને;

ઓધારિયા આપ ઇકાતરાં તે નરે, પોખિયો દેહ અમૃત પાને;

મરણ સમયાંતરે કરણ્ કિંચિત સુણે, યમદૂત નાસે જ્યમ હરણ રાને.  ૨૫

રા - શી ઝ઼ીત કિડિ પરે, કટક શું તે ચઢે, તૃણના ઉપર તે શું કૂવાડા;

રંક પર રુઠવું રાજની રીત એ, તુચ્છ પટે કશી તાન તાડા;

ગુંદરુ છું ગુહનો વાર ઘણી થઇ, બુદ્ધિહીણા બકે બોલ આડા;

લાજને કાજથી મૂકું છું જીવતો, કહેશે, કાસદતણા કાન વાઢ્યા.  ૨૫



છપ્પો.

'અંગદ - જપે રામનું નામ, દૂત લખ જોજન નાસે;

જપે રામનું નામ, વાસ વૈકુંઠ વાસે;

જપે રામનું નામ, દોહલાં દેહવટ જાયે;

જપે રામનું નામ, અગર જળ શીતળ થાયે;

નામ જપતા જેહ જન, લજ્જા કોણ લોપી શકે;

શસ્ત્ર ઘાવ લાગે નહીં, રામ નામ જો હૃદે રાખે.  ૨



કવિત.

રાવણ - દાવે બોલ્યો દશકંધ, ધાકડો કરે છે ધંધ;

બાંધી લ્યોને એને બંધ, મારી નાંખો મૂઢને;

ફેડી નાખો એનો ફંદ, છંછેડીને કરો છંદ;

મોટમ એની કરો મંદ, કહાડી નાખો કૂડને;

